
СЛОВАЎТВАРЭННЕ ДЗЕЯСЛОВАЎ 
У беларускай мове дзеясловы ўтвараюцца пераважна марфалагічнымі 

спосабамі словаўтварэння: суфіксальным ад назоўнікаў: «балагур – балагур-
ы-ць», «аванс – аванс-ава-ць», «дэталь – дэтал-ізава-ць», «лак – лак-ірава-
ць», «апякун – апякун-ствава-ць»; прыметнікаў: «белы – бял-і-ць», «поўны – 
поўн-і-ць», «цёмны – цямн-і-ць»; лічэбнікаў: «два – два-і-ць», «тры – тра-і-
ць»; займеннікаў: «як – я-ка-ць», «вы – вы-ка-ць», «ты – ты-ка-ць»; 
выклічнікаў і гукапераймальных слоў: «ай – ай-ка-ць», «ну – ну-ка-ць», «мур 
– мур-ка-ць», «ціў – ціў-ка-ць»; прыставачным ад дзеясловаў: «ехаць – уз’-
ехаць», «пісаць – у-пісаць», «хваліць – рас-хваліць», «купіць – пры-купіць», 
«гучаць – пра-гучаць», «кіпець – пера-кіпець», «цягнуць – пад-цягнуць», 
«стукаць – па-стукаць», «сушыць – неда-сушыць», «кіпець – на-кіпець», 
«бегчы – з-бегчы», «ехаць – за-ехаць», «клеіць – с-клеіць», «браць – са-
браць», «варыць – да-варыць», «расціць – вы-расціць», «несці – ад-несці», 
«рэзаць – аб-рэзаць», «грэць – аба-грэць», «веяць – а-веяць»; 
постфіксальным ад дзеясловаў: «займаць – займац-ца», «туліць – туліц-ца», 
«раздаць – раздац-ца»; прыставачна-суфіксальным ад дзеясловаў: «думаць – 
раз-дум-ва-ць», «калыхаць – па-калых-ва-ць»; назоўнікаў: «снег – а-снеж-ы-
ць», «зямля – пры-зямл-і-ць»; прыметнікаў: «просты – с-прасц-і-ць», «новы – 
пад-нав-і-ць»; лічэбнікаў: «два – у-дво-і-ць», «тры – па-тро-і-ць»; 
суфіксальна-постфіксальным ад назоўнікаў: «нявеста – нявесц-і-цца», «раса 
– рас-і-цца»; прыметнікаў: «кучаравы – кучарав-і-цца», «скупы – скуп-і-
цца»; прыставачна-постфіксальным ад дзеясловаў: «браць – са-брац-ца», 
«гнаць – раза-гнац-ца», «жыць – у-жыц-ца»; прыставачна-суфіксальна-
постфіксальным ад назоўнікаў: «тавар – а-тавар-ы-цца», «пагода – вы-
пагадз-і-цца»; прыметнікаў: «хітры – у-хітр-ы-цца»; дзеясловаў: «міргаць – 
пера-мірг-ва-цца», «гукаць – пера-гук-ва-цца». 

Зрэдку дзеясловы ўтвараюцца шляхам складання (асноваскладання): 
«самаабслугоўвацца (абслугоўваць самога сябе)», «відазмяніць (змяніць 
від)», «злоўжыць (ужыць са злом)». 

